
Aidhm � – Pionós a 
Ghearradh i leith Iompar 
Míchuí i dtaca le 
Cuideachtaí 
Dócmhainneacha

Réamhrá
Tá sé de dhualgas ar Stiúrthóirí cuideachta a chinntiú go 
mbíonn siad freagrach i mbun gnímh i dtaca le leasanna 
páirtithe leasmhara cuideachta eile agus i dtaca leo siúd a 
bheidh i mbaol caillteanas airgeadais sa chás go gclisfeadh ar 
an cuideachta amach anseo is go mbeadh sí dócmhainneacht 
dá bharr. Tá srianadh, dícháiliú agus fiú pionós coiriúil i 
ndán do stiúrthóirí a dhéanann mainneachtain i leith a gcuid 
dualgas. Tá roinnt forálacha in Achtanna na gCuideachtaí 
arb fhéidir áis a bhaint astu chun iompar dá leithéid a 
thabhairt chun suntais agus rud a dhéanamh faoi.

I 2006 bhí obair an OSFC sa réimse seo dírithe go seasta ar:

n	 cuideachtaí dócmhainneacha faoi leachtú agus

n	 cuideachtaí neamhleachtaithe nó cuideachtaí 
dóchmhainneacha díscaoilte.

Treochtaí Leachtaithe
Taispeántar sa tábla a leanas líon na leachtuithe arna 
bhfógairt don Oifig um Chlárú Cuideachtaí (OCC) le 
blianta beaga anuas.

Leachtuithe 2002 200� 200� 200� 2006

Creidiúnaithe 378 346 321 300 323

Cúirt 34 31 40 49 31

Comhaltaí 720 941 827 868 930

Iomlán 1,132 1,318 1,118 1,217 1,284

Fáiltíodh sna Tuarascálacha Bliantúla OSFC a chuaigh 
roimhe seo leis an laghdú le blianta beaga anuas ar líon na 
gcuideachtaí dócmhainneacha a chuaigh faoi leachtú, agus is 
beag athrú atá ar an bhfigiúr comhcheangailte de 354 don 
bhliain 2006 le haghaidh leachtuithe creidiúnaithe Cúirte 
agus deonacha i gcomparáid leis an toradh de 349 i 2005. 
Síltear go bhfuil an t-ardú breise go dtí 930 ar líon na 
gcuideachtaí sócmhainneacha a chuaigh faoi leachtú i 2006 
.i. 7% d’ardú i gcomparáid le 2005, dearfach freisin. Is léir 
go bhfeileann na coinníollacha maithe atá ann do pháirtithe 
leasmhara cuideachta chomh fada is a bhaineann sé le 
híocaíocht a ndliteanas vis-à-vis cuideachtaí arna gcur faoi 
leachtú. Ar ndóigh chuidigh an córas dócmhainneachta a 

tugadh isteach leis an Acht um Fhorfheidhmiú Dlí 
Cuideachtaí leis an mbaol laghdaithe gnó sin. Beidh fonn ag 
an OSFC i gcónaí an timpeallacht dearfach seo a choimeád 
agus déanfar athbhreithniú go tráthrialta ar chúrsaí.

Cuideachtaí Dócmhainneacha faoi Leachtú 
de réir Earnáil Eacnamúil
In Aguisín 4.1 déantar briseadh síos de réir earnáil 
eacnamaíoch ar chuideachtaí dócmhainneacha faoi leachtú 
trí thagairt a dhéanamh do na tuarascálacha is túisce a 
fuarthas ó leachtaitheoirí i 2006. Ba iad na hearnálacha 
mórdhíola agus miondíola, tógála agus déantúsaíochta ba 
mhó a bhí le sonrú i measc na gcuideachtaí faoi leachtú 
dócmhainneach. Tháinig ardú de 32% ó 53 i 2005 go 70 i 
2006 ar líon na gcuideachta tógála faoi leachtú 
dócmhainneach agus tháinig laghdú de 42% ar na figiúirí 
maidir leis an earnáil déantúsaíochta ó 65 i 2005 go 38 i 
2006. Tháinig ísliú suntasach de 48% ar líon na gcuideachtaí 
dócmhainneacha sna hearnálacha teicneolaíochta agus 
teileachumarsáide ó 29 go 15. Bhí méadú áfach, ar líon na 
gcuideachtaí slándála a chuaigh faoi leachtú, arb fhéidir gurb 
iad na caighdeáin fheabhsaithe riaracháin atá an tÚdarás 
Slándála Phríobháidí nua ag cur i bhfeidhm is cúis leis.

Cuideachtaí Dóchmhainneacha 
Neamhleachtaithe/Díscaoilte
Níl aon fhigiúirí ann a bhfuil údarás leo a ainmníonn líon 
iomlán na gcuideachtaí dóchmhainneacha neamhleachtaithe 
agus díscaoilte. Mar shampla, féadfaidh roinnt céadta 
cuideachta dhócmhainneach a bheith ar Chlár na 
gCuideachtaí ag aon am amháin, cuideachtaí atá éirithe as a 
bheith ag trádáil agus nach bhfuil curtha faoi leachtú. Bainfear 
go leor díobh sin den Chlár áfach in am agus i dtráth.

Tá figiúirí OCC le fáil le haghaidh líon na gcuideachtaí 
díscaoilte, ach folaíonn siad idir chuideachtaí 
sócmhainneacha agus chuideachtaí dócmhainneacha. Na 
fainicí sin curtha san áireamh, coimríonn an Tábla a leanas 
líon na gcuideachta ar baineadh den Chlár iad sna blianta 
2002 go 2006. Ní féidir aon chiall faoi leith a bhaint as an 
titim de níos mó ná 4000 cuideachta i 2006 toisc an 
athraithe sna figiúirí thar an tréimhse chúig bliana.

Cineál na 
Cuideachta 
Díscaoilte

2002 200� 200� 200� 2006

‘Baint de - OCC’26 - 14,836 1,401 9,514 5,255

‘Baint de -  
Coimisinéirí Ioncaim’27

2,766 - 1,599 794 444

‘Baint de go 
Deonach’26

3,125 5,483 3,595 3,316 3,757

Iomlán 5,891 20,319 6,595 13,624 9,456

26 Alt 311 d’Acht na gCuideachtaí 1963 (arna leasú) agus alt 12 d’Acht na gCuideachtaí (Leasú) 1982 (arna leasú).

27 Alt 882 den Acht Comhdhlúite Cánacha, 1997.

Eurofood IFSC Limited (Faoi Leachtú)
Dhéileáil Tuarascáil Bliantúla an OSFC do na blianta 2004 
agus 2005 le cás Eurofood IFSC Limited (Faoi Leachtú) 
(“Eurofood”) agus leis an tábhacht ó thaobh dhlí 
dócmhainneach na hÉireann agus an AE a bhí ag roinnt 
ceisteanna a chuir an Chúirt Uachtarach faoi bhráid Chúirt 
Bhreithiúnais na gComhphobal Eorpach (CBCE). I rith na 
bliana 2006 d’eisigh idir Chúirt Bhreithiúnais na 
gComhphobal Eorpach agus an Chúirt Uachtarach cinntí 
deireanacha arb í an éifeacht a bheidh leo gur faoin 
leachtaitheoir de réir dhlí na hÉireann a dhéanfar an 
foirceannadh leanúnach ar Eurofood. Bhí an Stiúrthóir ina 
Pháirtí Fógra ag na himeachtaí sin agus deonaíodh a chostais 
dó le haghaidh na héisteachta sa Chúirt Uachtarach. Tá breis 
sonraí le haghaidh na mbreithiúnas Cúirte sin i Léiriú 4.1 a 
ghabhann leis seo.

Ordú Costas Páirtí Fógra
I mí Márta 2006 fógraíodh don Stiúrthóir go raibh Ordú 
Cúirte á nascadh mar Pháirtí Fógra d’imeachtaí Ard-Chúirte 
a bhain le Ribonwood Developments Limited (Faoi 
Leachtú). Thionscain an leachtaitheoir na príomhimeachtaí 
ag iarraidh ordú srianta i leith roinnt stiúrthóirí de bhun alt 
150 d’Acht na bliana 1990 tar éis nár scaoil an OSFC an 
leachtaitheoir ón oibleagáid reachtúil a bhí air iarratas a chur 
chuig an Ard-Chúirt. Ba é cinneadh na Cúirte ag na 
himeachtaí sin gan srianadh a chur ar na stiúrthóirí 
cosantóirí. Ansin rinne an Chúirt Ordú an Stiúrthóir a 
nascadh leis na himeachtaí mar Pháirtí Fógra chun ceist na 
gcostas a chinneadh.

28 Tá cóip de bhreithiúnas CBCE ó 2 Bealtaine 2006 ar fáil i rannán na gCionta Cúirte de www.odce.ie/ga/court_insolvencies.aspx nó ag www.bailii.org/eu/cases/
EUECJ/2006/C34104.html.

29 Maidir le Eurofood IFSC Limited agus maidir le hAcht na gCuideachtaí 1963 go 2001 [2006] IESC 41. Tá cóip de bhreithiúnas an Bhreithimh Fennelly ó 3 Iúil 
2006 ar fáil i rannán na gCionta Cúirte de www.odce.ie/ga/court-insolvencies.aspx (breithiúnas as Béarla amháin) nó ag www.bailii.org/ie/cases/IESC/2006/S41.html.

Léiriú �.�: Eurofood IFSC Limited (Faoi Leachtú)

Cuimsíodh i dTuarascálacha Bliantúla a chuaigh roimhe seo eolas faoin mbaint a bhí ag an Stiúrthóir i ndlíthíocht ag éirí 
as dócmhainneacht Eurofood IFSC Limited - cuideachta Éireannach ar ghnóthas tánaisteach í faoi úinéireacht iomlán 
Parmalat SpA, cuideachta Iodálach a bhí ar cheann de na baill is mó a bhí chun tosaigh sa ghrúpa mór bia ilnáisiúnta, 
Parmalat.

I mBealtaine 2006 thug Cúirt Bhreithiúnais na gComhphobal Eorpach (CBCE) a breithiúnas maidir le ceisteanna áirithe 
dlí, a chuir an Chúirt Uachtarach faoina bráid i mí Iúil 200428. Bhí rialú an CBCE i gcomhréir den chuid is mó leis an 
léamh ar an dlí a raibh roinnt páirtithe lena n-áirítear an OSFC ag argóint ar a shon. Go háirithe dheimhnigh an CBCE sa 
chás go bhfuil máthairchuideachta agus a gnóthas tánaisteach ionchorpraithe i dhá cheann difriúla de Bhallstáit an Aontais 
Eorpaigh, gur chóir go dtoimhdeofaí go bhfuil “centre of main interests” an ghnóthais thánaistigh lonnaithe sa mBallstát ina 
bhfuil an gnóthas tánaisteach ionchorpraithe, mura bhfuil tosca “which are both objective and ascertainable by third parties” 
chun an toimhde sin a fhrisnéis go soiléir. Rud eile a dúirt an CBCE “the mere fact that a company’s economic choices are or 
can be controlled by a parent company in another Member State is not enough to rebut that presumption”.

I mí Iúil 2006 cuireadh críoch leis an dlíthíocht Éireannach (as ar eascair na himeachtaí CBCE i Lucsamburg) nuair a 
d’eisigh an Chúirt Uachtarach a breithiúnas deiridh29. Ghlac an Chúirt le hargóintí na bpáirtithe lena n-áirítear an OSFC 
gur léir ó na prionsabail a chuir an CBCE i bhfocal gur chóir an t-achomharc a chaitheamh amach, sa dóigh go sheasfaí le 
cirte chinneadh Ard-Chúirt na hÉireann (i Márta 2004) gur chóir foirceannadh Eurofood IFSC Limited a chur i gcrích 
faoi dhlí na hÉireann seachas faoin dlí Iodálach.

Ba í dearcadh an OSFC go raibh toradh na dlíthíochta sásúil agus bhí an Stiúrthóir sásta gur ghlac sé páirt inti. Anois agus 
tuilleadh agus níos mó gnó ag trasnú teorainneacha lena n-oibríochtaí, teastaíonn creat dlí soiléir ó chreidiúnaithe agus ó 
infheisteoirí - agus ó na húdaráis fhioscacha agus rialaitheacha freisin – trína mbeadh siad in ann na hiarmhairtí ba dhóigh 
go leanfadh as dócmhainneacht chuideachta a mheas. Tá córas dócmhainneachta na hÉireann atá caomhchóirithe i leith an 
chreidiúnaithe ar cheann de na tosca a dhéanann go bhfuil sé tarraingteach iasachtaí a thabhairt do chuideachtaí 
Éireannacha agus infheistíocht de chineálacha eile a dhéanamh iontu. De réir cosúlachtaí is dóigh, ar bhonn fasach 
Eurofood gurb é dlí dócmhainneachta na hÉireann agus an córas rialaithe agus maoirsithe Éireannach, a bheidh ina chreat 
infheidhme i bhformhór na gcásanna ina n-éiríonn dócmhainneacht i ndáil le cuideachtaí atá cláraithe in Éirinn ach atá ag 
trádáil in áiteanna eile san AE.

Sular liostáladh an saincheist seo, chuir an Stiúrthóir in iúl go 
raibh sé de rún aige an t-iarratas a chomhrac agus d’eisigh sé 
rún go scriosfaí an tOrdú Cúirte. I ndiaidh malartú 
cumarsáide idir an OSFC agus comhairleoirí dlí an 
leachtaitheora agus i ndiaidh d’ionadaí a theacht os comhair 
na Cúirte thar cheann an Stiúrthóra, chinn an leachtaitheoir 

gan dul ar aghaidh lena rún maidir le costais i gcoinne an 
Stiúrthóra. Síleann an Stiúrthóir nach iomchuí an nós é a 
iarraidh é a nascadh le hiarratais dá leithéid agus tá sé de rún 
aige cur in aghaidh ceann ar bith nó an uile cheann dá 
leithéidí d’iarratais a thagann chun cinn amach anseo.

Ordú nochta i leith Duine nach Páirtí sa  
Chás é/í
Is ceanglas reachtúil é go dtionscnóidh leachtaitheoir iarratas 
ar shrianadh san Ard-Chúirt i gcoinne cibé stiúrthóirí lena 
mbaineann den chuideachta atá faoi leachtú dócmhainneach 
mura bhfuil scaoileadh ón oibleagáid sin faighte ag an 
leachtaitheoir ón OSFC. I mí na Nollag 2006, fógraíodh 
don Stiúrthóir go raibh rún maidir le follasú neamhpháirtí 
eisíthe i gcoinne an Stiúrthóra ag stiúrthóir freagróra a bhí ag 
tabhairt aghaidh ar imeachtaí srianta, rún a bhí ag iarraidh 
sonraí agus eolas i ndáil le toghairm na Cúirte Dúiche arna 
eisiúint ag an Stiúrthóir ina choinne i 2003. Thoimhdigh an 
stiúrthóir freagróra go mbeadh an t-eolas a rabhthas ag 
iarraidh ina chabhair dó agus é ag cosaint ghné d’imeachtaí 
Ard-Chúirte an leachtaitheora.

Sula raibh an t-ábhar liostáilte, chuir an Stiúrthóir in iúl go 
raibh sé de rún aige a leithéid d’iarratas a chosaint go 
scafánta ar fhorais rúndachta agus neamhnochta reachtaigh. 
Ag leanúint as malartú cumarsáide idir an OSFC agus 
comhairleoirí dlí an stiúrthóra fhreagróra, scriosadh amach 
an follasú neamhpháirtí gan aon ordú maidir le costais. Ní 
mheasann an Stiúrthóir go bhfuil sé iomchuí do fhreagróirí 
in imeachtaí srianta follasú neamhpháirtí a iarraidh i gcoinne 
an OSFC, agus tá sé de rún aige iarratas ar bith nó gach 
iarratas dá leithéid a eascróidh amach anseo a chomhrac go 
scafánta.

Fo-aidhm �.�: Maoirsiú a Dhéanamh 
ar Leachtaitheoirí agus iad i ag 
Comhall a nDualgas Cuí
Tuairisciú Leachtaitheora faoi Alt �6
Tá ceangal de réir dlí ar leachtaitheoir cuideachtaí faoi 
leachtú dócmhainneach tuairisc a chur chuig an OSFC30 
maidir le forléasadh na cuideachta agus maidir le hiompar 
aon duine a bhí ina stiúrthóir ar an gcuideachta sna 12 mhí 
sular cuireadh faoi leachtú í. Ina theannta sin caithfidh an 
leachtaitheoir dul chuig an Ard-Chúirt le hordú srianta a 
iarraidh i leith gach ceann de na stiúrthóirí mura bhfuil 
scaoileadh ón oibleagáid sin faighte aige/aici ón OSFC. 
Measann an Oifig go bhfuil gá le scaoileadh nuair a 
chuireann an leachtaitheoir cosaint loighciúil faoina bráid a 
thacaíonn le dearbhú gur ghníomhaigh an stiúrthóir go 
macánta agus go freagrach agus cúrsaí na cuideachta á 
stiúradh aige/aici.

Tá próiseas tuairiscithe leachtaitheora agus an scóip atá aige 
léirithe go mion in dhá fhoilseachán de chuid an OSFC, 
Fógra Cinnidh D/2002/3 arna fhorlíonadh ag Fógra 
Cinnidh D/2003/1. Ullmhaíodh na foilseacháin sin i 
ndiaidh próisis chomhairliúcháin phoiblí agus tá siad ar fáil 
ag an suíomh idirlín againn ag www.odce.ie/en/media_
decision_notices.aspx (Béarla amháin).

Soláthraíonn Aguisín 4.1.1 eolas staitistiúil faoi mhéid an 
tuairiscithe leachtaitheora i 2006. Fuarthas 971 tuarascáil 
leachtaitheora (1,009 in 2005). Díobh sin, ba thuarascálacha 
tosaigh 316 acu31 (327 i 2005) ó 87 leachtaitheoir, agus an 
chuid eile díobh, 655 (682 i 2005), ba thuarascálacha 
breise32 nó deiridh33 iad faoi leachtuithe cuideachta.

Tháinig beagáinín feabhais ar tháirgeadh tráthúil na chéad 
tuarascála ag leachtaitheoirí ó 95% i 2005 go 96% i 2006. 
Rinne an Oifig monatóireacht freisin ar chur isteach 
tuarascálacha breise agus deiridh ag leachtaitheoirí. I dtaca 
leis na tuarascálacha uile a bhí dlite i 2006, chuaigh an Oifig 
i mbun cumarsáide foirmeálta le leachtaitheoirí 167 n-uaire 
(64 i 2005), rud a chuireann in iúl go raibh mainneachtain á 
dhéanamh acu maidir lena n-oibleagáidí tuairiscithe 
reachtúla. Is i dtaca leis an méadú ar an bhfaireachán a rinne 
an Oifig seo go príomha agus í ag iarraidh a chinntiú go 
gcláródh leachtaitheoirí go gasta turascálacha breise a bhí fós 
gan chlárú a d’eascair an méadú sa chumarsáid.

Ina theannta sin chuaigh an Oifig i mbun cumarsáide le 
leachtaitheoirí 44 huaire i 2006 (23 i 2005) i ndáil lena 
loiceadh siúd a chur in iúl di go raibh iarratais ar shrianta 
curtha isteach i gcásanna nár dámhadh scaoileadh. Tugadh 
rabhaidh fhoirmeálta do 13 leachtaitheoir (beirt i 2005) i 
gcaitheamh na bliana go dtionscnófaí imeachtaí dlí ina 
gcoinne dá leanfaidís lena loiceadh na hiarratais riachtanacha 
ar shrianta a chur isteach. I dtrí cinn de chásanna, 
tionscnaíodh imeachtaí dlí agus bhí dhá cheann de na 
cásanna sin fós gan réiteach ag deireadh na bliana.

Bhí caighdeán na dtuarascálacha leachtaitheora a fuarthas 
sásúil den chuid is mó i 2006. Déantar monatóireacht ar an 
réimse seo go tráthrialta chun éifeachtúlacht an tuairiscithe 
leachtaitheora a choimeád slán.

Ceisteanna eile maidir le Leachtaitheoir agus 
Glacadóir
Mar a cuireadh in iúl níos luaithe fuarthas seacht gcinn de 
thuarascálacha i 2006 faoi alt 299 d’Acht na gCuideachtaí 
1963 (arna leasú). Bhain an seacht dtuarascáil le seacht 
gcuideachta agus tháinig siad ó sé leachtaitheoir. Ní dhearna 

30 Alt 56 den Acht um Fhorfheidhmiú Dlí Cuideachtaí, 2001.

31 Is éard is tuarascáil tosaigh ann an chéad tuarascáil a fhaightear ó leachtaitheoir taobh istigh de sé mhí ón uair a cheaptha agus i bhformhór na gcásanna is ar 
bhonn na tuarascála sin a dhéantar cinneadh faoi dhámhachtain scaoilte. I roinnt cásanna dámhtar ‘scaoileadh ag an am seo’ leis an mbealach a réiteach don 
leachtaitheoir chun tuilleadh fiosrúchán a dhéanamh.

32 Faightear tuarascáil breise ó leachtaitheoir de ghnáth sé mhí ina dhiaidh do ‘scaoileadh ag an am seo’ a bheith dáfa agus dhá mhí dhéag ina dhiaidh mura bhfuil 
cinneadh déanta maidir le scaoileadh a dhámhachtain nó gan a dhámhachtain. Is ar an mbealach sin a dhéanann an OSFC monatóireacht ar dhul chun cinn i 
ndáil le leachtú dócmhainneach. Os rud é gur ar bhonn na tuarascála tosaigh a bheadh an bunchinneadh déanta maidir le leachtaitheoir a scaoileadh nó gan a 
scaoileadh ón oibleagáid imeachtaí srianta a thionscnamh is le ‘scaoileadh’ a bhainfidh formhór na gcinntí maidir le tuarascálacha breise. Eisceacht maidir leis sin is 
ea nuair a bhí ‘scaoileadh ag an am seo’ dáfa níos luaithe d’fhonn a éascú don leachtaitheoir breis fiosrúchán a dhéanamh.

33 Faightear tuarascáil deiridh ó leachtaitheoir ceithre seachtaine roimh chruinnithe deireanacha nó roimh díscaoileadh deireanach más leachtú Cúirte atá sa leachtú. 
Seo cleachtas monatóireacht dheiridh don OSFC sula díscaoiltear cuideachta dócmhainneach.

aon ghlacadóir aon tuarascáil faoi alt 299. Cuireann 
tuarascálacha den chineál sin, má dhéantar iad, an tuairim in 
iúl go bhfuil cion coiriúil déanta i ndáil leis an gcuideachta 
ag oifigeach atá anois inti nó a bhí nó ag comhalta dá cuid a 
bhfuil sé/sí faoi dhliteanas coiriúil ina leith.

Ní fuair an OSFC aon tuarascáil i 2006 ó chomhlachtaí 
gairmiúla forordaithe maidir le hamhras faoi mhí-iompar 
leachtaitheora nó glacadóra de bhun alt 58 d’Acht na bliana 
2001.

Ní dhearna an OSFC aon iarracht teacht ar leabhair nó ar 
dhoiciméid leachtaitheora34 nó glacadóra35 i 2006.

Fo-aidhm �.2: Measúnú ar Iompar 
Stiúrthóirí i gCúinsí Leachtaithe 
Dhóchmhainnigh
D’eisigh an OSFC cinntí i gcás 954 thuarascáil 
leachtaitheora i 2006 (942 i 2005) agus díobh siúd ba 
thuarascálacha tosaigh ó leachtaitheoirí 319 acu (317 i 2005) 
agus ba thuarascálacha breise nó deiridh 635 acu (625 i 
2005). Taispeánann sin láimhdeachas comhsheasmhach idir 
2005 agus 2006.

Cinntí OSFC i leith Scaoilte
Maidir leis na 319 dtuarascálacha tosaigh a cinntíodh is mar 
seo a leanas a bhí na cinntí i leith scaoilte i 2006 (i 
gcomórtas le 2005):

Cineál an Chinnte 200� % 2006 %

Scaoileadh iomlán36 194 61% 190 60%

Gan scaoileadh37  49 16%  40 13%

Scaoileadh ‘ag an am seo’38  58 18%  78 24%

Scaoileadh Páirteach39  13  4%  10 3%

Cinntí eile  3  1%  1 0% 

Iomlán 317 100% 319 100%

Tá na figiúirí arna gcur in iúl cosúil leis na torthaí ó 2005. Tá 
an t-athrú sa chomhréir ‘gan scaoileadh’ nó ‘páirtscaoileadh’ 
(ó 20% go 16%) idir 2005 agus 2006 faoi seach agus 
cásanna ‘scaoileadh iomlán’ (ó 61% go 60%) i 

gcothromaíocht leis an méadú i gcinntí ‘scaoileadh ‘ag an am 
seo’ (ó 18% go 24%). Is é an méadú i líon na n-iarratas 
leachtaitheora ar bhreis ama chun an iniúchadh ar chúrsaí na 
cuideachta a thabhairt chun críche agus i gcásanna áirithe 
ceangal a chuirtear ar an oifig seo ceisteanna áirithe a 
thaiscéaladh ar bhonn níos iomláine le leachtaitheoir is mó is 
cúis leis sin.

Agus tuarascálacha leachtaitheora á mheas, bíonn an OSFC i 
bhfách a chinntiú go háirithe nach mbíonn éisteacht Ard-
Chúirt nach bhfuil gá léi tarraingthe anuas ar dhaoine ar 
thaispeáin go soiléir go raibh siad á n-iompar féin go 
macánta agus go freagrach agus cúrsaí cuideachta arna 
loiceadh á stiúradh acu fiú má chaill daoine eile de bharr an 
loicthe. Ag an am céanna bíonn foireann na hOifige i bhfách 
le dearbhú a fháil go mbíonn imthosca loiceadh na 
cuideachta imscrúdaithe mar is cuí ag leachtaitheoirí, go 
háirithe aon amhras faoi mhí-iompar agus faoi 
mhífhreagracht ó thaobh stiúrthóirí na cuideachta. Mar sin 
chomh fada agus is féidir tá an Oifig ag iarraidh a chinntiú 
go ndéantar moladh cuí maidir le scaoileadh i ngach cás.

Ar ndóigh ní cinneadh maidir le macántacht nó freagracht 
na stiúrthóirí lena mbaineann na cinntí a dhéanann an 
OSFC maidir le ‘gan scaoileadh’ agus ‘scaoileadh páirteach’ 
agus bheadh sé míchuí aon tátal nó aon chonclúid a 
tharraingt astu. Is faoin Ard-Chúirt a chinneadh (tar éis 
fianaise an leachtaitheora agus míniúcháin stiúrthóirí 
cuideachta a éisteacht) más ceart dearbhú srianta a 
dhéanamh i gcás aon stiúrthóir cuideachta faoi leith.

Tá liostanna iomlána de na cuideachta ar deonaíodh 
scaoileadh iomlán agus scaoileadh ‘ag an am seo’ ina leith i 
2006 ar fáil ar an suíomh idirlín i bhFógra Eolais I/2007/1 
dar teideal “Tuarascálacha Alt 56” ag www.odce.ie/en/
media_information_notices.aspx (Béarla amháin).

Ar Lorg Cinntí Cúirte faoi na hIarratais  
Srianta
I 2006 chinn an Ard-Chúirt 80 gcás ina ndearna an OSFC 
cinneadh ‘gan faoiseamh’ nó cinneadh ‘páirtfhaoiseamh’ 
cheana; na cásanna a bhí fágtha bhí siad ar feitheamh os 
comhair na Cúirte nó bhí siad fós gan bheith tionscanta. 
Maidir leis na cásanna ar éisteadh leo, chuir an Ard-Chúirt 
ordú srianta nó dícháilithe ar dhuine amháin nó níos mó de 
na stiúrthóirí i 66 gcás .i. i 83% de na cásanna. Ní 
dhearnadh aon ordú srianta i leith na 14 chás eile .i. 17% 
den iomlán. Bhí na torthaí sin ag teacht go ginearálta leis na 
torthaí i 2005.

34 Faoi alt 57 den Acht um Fhorfheidhmiú Dlí Cuideachtaí, 2001.

35 Faoi alt 323A d’Acht na gCuideachtaí 1963 (arna chur isteach ag alt 53 d’Acht na bliana 2001).

36 Dámhadh scaoileadh iomlán nuair a bhí an OSFC sásta, bunaithe ar eolas a chuir an leachtaitheoir ar fáil nó ar chúis éigin eile, go raibh sé taispeánta ar bhealach 
sásúil ag stiúrthóirí uile na cuideachta dócmhainní gur ghníomhaigh siad go macánta agus go freagrach agus cúrsaí na cuideachta á stiúradh acu.

37 Níor dámhadh scaoileadh nuair a bhí an OSFC sásta, bunaithe ar eolas a chuir an leachtaitheoir ar fáil nó ar chúis éigin eile, nach raibh sé taispeánta ar bhealach 
sásúil ag aon cheann de stiúrthóirí na cuideachta dócmhainní gur ghníomhaigh siad go macánta agus go freagrach agus cúrsaí na cuideachta á stiúradh acu.

38 Dámhadh scaoileadh ‘ag an am seo’ i gcásanna ina raibh an OSFC sásta gur theastaigh tuilleadh ama ón leachtaitheoir chun na cúinsí ba chúis le forléasadh na 
cuideachta a fhiosrú mar ba chuí. Cuireann an OSFC ceangal ar leachtaitheoirí den chineál sin an dara tuarascáil a chur isteach; déantar cinneadh nua maidir le 
scaoileadh ina dhiaidh sin.

39 Dámhadh scaoileadh páirteach nuair a bhí an OSFC sásta, bunaithe ar eolas a chuir an leachtaitheoir ar fáil nó ar chúis éigin eile, go raibh sé taispeánta ag roinnt 
de stiúrthóirí na cuideachta dócmhainní gur ghníomhaigh siad go macánta agus go freagrach agus cúrsaí na cuideachta á stiúradh acu cé nach raibh sin déanta ag 
stiúrthóirí eile. 

Maidir le stiúrthóirí aonair, cuireadh ordú srianta ar 107 
stiúrthóir40 , dícháilíodh seachtar stiúrthóir41 agus cuireadh 
idir ordú srianta agus ordú dícháilithe ar bheirt stiúrthóir. 
Sin 77% de na 150 stiúrthóir a bhí a gcás ina n-ábhar 
d’imeachtaí srianta nó dícháilithe. Ní dhearnadh ordú srianta 
i leith an chuid eile de na 34 stiúrthóir.

Fáiltíonn an Stiúrthóir leis an rath a bhí ar obair roinnt 
leachtaitheoirí i 2006 a thionscain imeachtaí dícháilithe i 

gcoinne naonúr stiúrthóirí ar chuideachtaí dócmhainneacha 
toisc go raibh údar dar leo le pionós níos déine mar gheall ar 
chineál an mhí-iompair a bhí léirithe. Tá súil leis an 
Stiúrthóir go dtionscnófar breis chásanna dícháilithe i 2007 
nuair is mí-iompar thar bheith tromchúiseach atá i gceist. 
Cuireann Léiriú 4.2.1 a ghabhann leis seo tuilleadh eolais ar 
fáil faoi chásanna inar bhain leachtaitheoirí orduithe 
dícháilithe amach ag éirí as imeachtaí faoi alt 56 i 2006.

Léiriú �.2.�: Cuideachtaí Dócmhainneacha: Dícháilithe Leachtaitheora i 2006

Cuireadh ordú dícháilithe ar feadh 15 bliana (laghdaithe go 13 bliana) ar Daniel Jones, stiúrthóir ar Lee View 
Communications Limited. Bhí baint ag an Uasal Jones le calaois mhór CBL san RA inar úsáideadh cuideachtaí gaolmhara. 
Breis ar £197 milliún stg. an láimhdeachas arna taifeadadh. Cuireadh airgead áirithe ón gcuideachta chun malairt úsáide ar 
mhaithe le ‘daoine neamhaitheanta’. Laghdaíodh an téarma go 13 bhliain, tar éis nár chuir sé i gcoinne an iarratais ar 
dhícháiliú.

Chuir an Ard-Chúirt téarma dícháilithe ar Michael Kirrane, stiúrthóir Dillonbrook Estates Limited a bhfuarthas amach 
gur aitreoigh sé fáltais diúscairt sóchmhainne dó féin via iasachtaí stiúrthóirí thar thréimhse fada. Sheachain sé dá réir 
dliteanas cánach agus sháraigh sé forálacha na n-Achtanna Cánach agus Achtanna na gCuideachtaí. Nuair a bhí na 
sócmhainní uile diúscartha mhaígh an tUasal Kirrane nach raibh sé in ann na hiasachtaí de níos mó ná €1.5 milliún a 
aisíoc, agus cuireadh an chuideachta faoi leachtú. Cuireadh ordú srianta ar feadh cúig bliana ar stiúrthóir eile.

Chuir an Ard-Chúirt ordú dícháilithe ar feadh seacht mbliana ar Hugh Hannigan, iarstiúrthóir bainistíochta ar Irish 
Chrome Industries Limited. Cuireadh srianadh air freisin agus ar a chomhghleacaí stiúrthóra ar feadh cúig bliana mar 
gheall ar an mbaint a bhí aige le cuideachta ghaolmhar, Status Hydraulics Limited. Bhí imeachtaí srianta i gcoinne 
stiúrthóir eile, an tríú stiúrthóir neamh-Ghaelach fós ar siúl ag deireadh na bliana. Thug an fhianaise le tuiscint gurb é an 
tUasal Hannigan go príomha a bhí freagrach as loiceadh maidir le leabhair agus le taifid chuí a choinneáil agus gur tharla 
idirbhearta mírialta idirchuideachta agus idirbhainc tráth arbh eisean a bhí i mbun dlúthmhaoirsithe agus dlúthrialaithe. 
Rinne gnóthas cuntasaíochta dá chuid iniúchtaí cuideachta i dtréimhse airgeadais amháin de shárú ar cheangail Achtanna 
na gCuideachta maidir le neamhspleáchas.

Thoiligh tríur stiúrthóir cuideachta le dícháiliú ar feadh cúig bliana i ndáil le cúrsaí cuideachta tógála tithe cónaithe dá 
gcuid, Tom Driver & Son (Builders) Limited. Níor choinnigh an chuideachta aon taifid a ligfeadh dóibh ainmneacha 
daoine a chur le hidirbhearta suntasacha seic de €443,000 a tarraingíodh i bhfabhar ‘airgead tirim’, agus ní fuarthas aon 
mhíniú sásúil ó na stiúrthóirí maidir leis na seiceanna sin.

Dícháilíodh beirt stiúrthóirí ar Nationwide Transport Limited, Jason Larkin agus Gerard Whelan ar feadh cúig bliana an 
duine. Bhí fianaise ann maidir le gníomhaíocht athbheochana shubstaintiúil a tharla arís agus arís eile agus a rinneadh 
d’aon uaim idir an chuideachta seo agus cuideachtaí teachtaire a bhí ann níos luaithe. Nochtaigh iniúchadh na 
gCoimisinéirí Ioncaim dliteanas cánach de €273,000; rinneadh mainneachtain maidir le leabhair chuí chuntais a 
choinneáil agus maidir le tuairisceán bliantúil a chlárú.

Cuireadh ordú dícháilithe ar feadh dhá bhliain ar leith agus ordú srianta ar feadh cúig bliana ar Donal Harrington, 
stiúrthóir ar Beta Rose Limited, a d’oibrigh bialann agus áitreabh ceadúnaithe. Chruthaigh sé an dara cuideachta den 
chineál cuideachta athbheochana a bhí maoinithe ag éarlais chíosa agus ag stoc ón gcuideachta bhunaidh le go mbeadh sé 
in ann leanúint ag trádáil ón áitreabh. 

40 Sa chás go bhfuil duine aonair srianta, is féidir leis/léi gníomhú mar stiúrthóir nó mar rúnaí ar chuideachta ar feadh tréimhse chúig bliana ina dhiaidh sin ar an 
aon choinníoll amháin go dtagann an chuideachta sin le riachtanais chaipitlithe íosta áirithe. I gcás cuideachta príobháidí, teastaíonn íosmhéid scairchaipitil 
ghlaoite de €63,487. I gcás cuideachta poiblí teoranta is é €317,435 an figiúr comhfhreagrach. Chomh maith leis sin caithfear an scairchaipiteal glaoite a íoc ina 
iomláine in airgead tirim. Ceadaíonn ordú srianta do dhaoine aonair áis a bhaint as leasanna dliteanais teoranta ar bhonn leanúnach. Má sháraíonn duine srianta 
na coinníollacha caipitlithe áfach, d’fhéadfadh sé/sí bheith ciontaithe i gcion indíotáilte, d’fhéadfadh fíneáil bheith gearrtha air/uirthi agus é/í a bheith dícháilithe 
ar feadh cúig bliana.

41 Más í an Ard-Chúirt a dhícháilíonn duine coisctear an té sin ar bheith ceaptha nó ar ghníomhú mar iniúchóir, stiúrthóir nó mar oifigeach eile, mar ghlacadóir, 
leachtaitheoir nó scrúdaitheoir agus ar bheith bainteach ar bhealach ar bith bíodh sé go díreach nó go hindíreach le cur chun cinn, le foirmiú nó le bainistíocht 
aon chuideachta nó aon chumainn atá cláraithe faoi na hAchtanna um Chumainn Tionscail agus Soláthair. Duine atá dícháilithe agus a sháraíonn ordú Cúirte 
dlífear é a chiontú agus a dhícháiliú ar feadh deich mbliana.

Chomh maith leis na 109 ndaoine ar cuireadh srianadh 
orthu mar thoradh ar imeachtaí de bhun alt 56, chuir an 
Ard-Chúirt srianadh ar ocht nduine breise in imeachtaí 
neamhghaolmhara. Cé go raibh 113 dhuine nua curtha faoi 
shrianadh i 2006, ní raibh de mhéadú glan i gClár na 

nDaoine Srianta san Oifig um Chlárú Cuideachtaí ach 85 
dhuine, de bhrí go raibh a dtéarmaí srianta istigh ag daoine a 
cuireadh srianadh ar feadh 5 bliana orthu níos luaithe. 
Léirítear sa tábla a leanas an méadú glan i líon na ndaoine 
srianta ó dheireadh na bliana 2002.

Líon na Stiúrthóirí a bhí stádas srianta acu ó dheireadh 2002 go deireadh 2006 go huile

Deireadh 2002 Deireadh 2003 Deireadh 2004 Deireadh 2005 Deireadh 2006

54 295 487 600 685

42 Alt 152 d’Acht na gCuideachtaí 1990

43 Maidir le Xnet Information Systems Limited (Faoi Leachtú Deonach) agus Maidir Le hAlt 152 d’Acht na gCuideachtaí 1990: Aidan Higgins v. James Stafford 
agus an Stiúrthóir um Fhorfheidhmiú Corparáideach [2006] IEHC 289. Tá cóip de bhreithiúnas an Bhreithimh O’Neill ó 10 Deireadh Fómhair 2006 ar fáil i 
rannán na gCionta Cúirte de www.odce.ie/en/court_restrictions.aspx (Béarla amháin) nó ag www.bailii.org/ie/cases/IEHC/2006/H289.html.

44 Alt 160(1) d’Acht na gCuideachtaí 1990.

Coinníonn Cláraitheoir na gCuideachtaí cláir na ndaoine 
srianta agus dícháilithe chun dáta agus tá áis chuardaigh 
phoiblí ar líne le haghaidh na gclár sin ar fáil ag www.cro.ie.

Maidir le himeachtaí i leith srianta ar cuireadh críoch leo os 
comhair na hArd-Chúirte i 2006 léiríonn Aguisín 4.2.1 den 
Tuarascáil seo an toradh a bhí ar chásanna inar ordaíodh 
srianadh agus cuireann ainmneacha na ndaoine a bhí i gceist 
ar fáil.

Léiríonn Aguisín 4.2.2 den Tuarascáil seo an toradh a bhí ar 
na cásanna inar baineadh amach orduithe dícháilíochta ar 
iarratas ó leachtaitheoir ag éirí as próiseas alt 56. Ainmníonn 
an tAguisín freisin na daoine a bhí i gceist.

Ainmníonn Aguisín 4.2.3 den Tuarascáil seo na cuideachtaí 
ar chinn an Ard-Chúirt ina leith i 2006 nár cheart srianadh a 
chur ar aon cheann dá stiúrthóirí.

Scaoileadh ó Shrianadh
Féadfaidh stiúrthóir atá srianta iarratas a chur chuig an Ard-
Chúirt ar scaoileadh iomlán nó páirteach ó shrianadh taobh 
istigh de bhliain amháin ón uair a rinneadh an t-ordú srianta. 
Féadfaidh an Ard-Chúirt má mheasann sí go bhfuil sé cóir 
cothromasach é sin a dhéanamh scaoileadh dá leithéid a 
dhámhadh ar cibé téarmaí agus coinníollacha a mheasann sí a 
bheith iomchuí42.

Sa chéad bhreithiúnas dá leithéid le tamall anuas, dheonaigh 
an Ard-Chúirt scaoileadh páirteach d’iarstiúrthóir ar Xnet 
Information Systems Ltd.43 ar cuireadh faoi shrianadh é i 
2004. Chuir an OSFC i gcoinne an iarratais ar scaoileadh. Le 
linn di cinneadh a dhéanamh an ceanglas caipitliú cuideachta 
a laghdú ó €63,487 go €7,500, cheangail an Chúirt roinnt 
coinníollacha eile leis, lena n-áirítear an ceangal ar an 
stiúrthóir dá gceapfaí ina stiúrthóir nó ina rúnaí é ar aon 
chuideachta nua le linn dó bheith faoi réir srianadh leantach, 
é sin a fhógairt don OSFC.

Leanfaidh an Stiúrthóir leis ag déanamh monatóireachta ar 
iarratais ar scaoileadh agus beidh sé ag féachaint 
d’idirghabháil a dhéanamh i gcásanna iomchuí chun 
comhleanúnachas an chórais srianta reachtúla láithrí a 
choinneáil.

Ar Lorg Stiúrthóirí nach bhfuil ag cloí le 
Coinníollacha Srianta
Mar a cuireadh in iúl níos luaithe sa Tuarascáil seo 
dhearbhaigh fiosrúcháin an OSFC go bhfuil roinnt daoine 
srianta ag gníomhú de shárú ar na gceangail reachtúla. 
Shaothraigh an Oifig roinnt de na cásanna sin i 2006 agus 
bhain amach roinnt ciontuithe agus orduithe dícháilithe dá 
bharr.

Orduithe Dícháilithe Measta
Foráiltear sa dlí44 má chiontaítear duine ar díotáil in aon 
chion indíotáilte a bhaineann le cuideachta, nó a mbaineann 
calaois nó mímhacántacht leis, go measfar é/í a bheith faoi 
réir ordú dícháilithe ar feadh tréimhse chúig bliana ó dháta 
an chiontaithe nó ar feadh cibé tréimhse eile a ordóidh an 
chúirt, ar iarratas ón ionchúisitheoir. Tá níos mó ná 1,780 
duine (1,000 ag deireadh na bliana 2005) liostáilte anois ar 
Chlár na nDaoine Dícháilithe agus meastar thart ar 1,675 
díobh sin a bheith dícháilithe, 74 acu dícháilithe le hOrdú na 
hArd-Chúirte, 21 acu dícháilithe de bhrí gur loic siad a 
ndícháiliú a chur in iúl i ndlínse eile agus 10 dícháilithe ar an 
bhforas gur ghníomhaigh siad mar stiúrthóirí le linn dóibh 
bheith dícháilithe.

Fo-aidhm �.�: Pionós a Ghearradh i 
leith Iompar Calaoiseach nó Maslach
Réamhrá
Mar a cuireadh in iúl níos luaithe i dtuarascáil Bhliantúil 
2005 ní bheadh aon deacracht ag an OSFC go bunúsach le 
himthosca ina gcuireann stiúrthóirí gluaiseacht in athuair 
faoi ghnó i ndiaidh deireadh a chur go rialta leis an 
tionscadal a bhí ann roimhe sin (m.sh. trí chuideachta a chur 
faoi leachtú nó b’fhéidir trí chuid de shochair na cuideachta a 
bhí ar fáil ón leachtaitheoir a cheannach uaidh ar ráta an 
mhargaidh). Is fíor ar fad a rá gurb é an rud a bhfuil sí ag 
tabhairt aghaidh air na cásanna ina gcuireann stiúrthóirí 
gluaiseacht faoi ghnó in athuair beag beann ar na dualgais atá 
acu faoi dhlí cuideachta agus ar na hoibleagáidí airgeadais 
agus eile atá orthu i leith duine nó níos mó de na páirtithe 
leasmhara sa chuideachta loicthe.

Torthaí a d’fhéadfadh bheith ar a leithéidí de chleachtais 
‘athbheochana’ is ea:

n	 saobhadh a chur sa mhargadh gnó infheidhme, toisc 
go bhfuil an chuideachta ‘athbheochana’ ag baint áise 
as costais níos lú ná costais an mhargaidh agus toisc go 
mbeidh sí in ann buntáiste mífhéaráilte ó thaobh 
iomaíochta a bhaint amach sa mhargadh dá bhrí sin;

n	 creidiúnaithe a fhulaingíonn caillteanas airgeadais agus 
go mb’fhéidir go loicfidh cuid acu dá dheasca, agus

n	 stiúrthóirí gan dliteanas pearsanta as na caillteanais 
tráchtála nó a éalaíonn ar aon bhealach eile ó 
fhreagracht as an loiceadh.

Mar a léiríodh thuas chuaigh roinnt leachtaitheoirí go 
gníomhach i mbun oibre ag fáil orduithe dícháilithe i 
gcoinne stiúrthóirí na gcuideachtaí athbheochana. Rinneadh 
an OSFC an obair seo a chomhlánú trí aghaidh a thabhairt 
ar chatagóir na mí-úsáide poitéinsiúla a dhéanann feiniméan 
na gcuideachtaí dócmhainneacha atá “bainte de” tagairt dó.

Cuideachtaí atá “Bainte de” Chlár na 
gCuideachtaí
Is éard atá i gceist leis an gcatagóir seo cuideachtaí nach 
bhfuil faoi leachtú ach atá díscaoilte tar éis dóibh bheith 
bainte de Chlár na gCuideachtaí de bhrí gur theip orthu 
tuairisceán bliantúil a chlárú leis an OCC. Mar thoradh ar 
an loiceadh tuairisceán bliantúil a chlárú, níl dóthain eolas 
airgeadais ar fáil don phobal, do chreidiúnaithe agus 
d’údaráis rialaitheacha i dtaobh na gcuideachtaí atá bainte 
den Chlár agus i dtaobh a gcuid dliteanas ag am a mbainte 
den Chlár. Tharlódh sé go mbunódh roinnt de na stiúrthóirí 
atá i gceist cuideachta ‘athbheochana’ sa réimse chéanna 
ghnó nó i réimse ghnó cosúil leis an gceann ina raibh an 
chuideachta thréigthe ag feidhmiú.

Stiúrthóirí dá leithéidí de chuideachtaí arna mbaint den 
Chlár, tá siad incháilithe le bheith dícháilithe le gníomhú 
mar stiúrthóirí cuideachta i gcomhréir le halt 160(2)(h) 
d’Acht na gCuideachtaí 1990 agus féadfaidh an OSFC na 
gníomhaíochtaí sin a thionscnamh. Cuireann an dlí 
toirmeasc ar an Ard-Chúirt áfach duine a dhícháiliú a 
thaispeánann don Chúirt nach raibh aon dliteanais ar an 
gcuideachta ag am a bhainte den Chlár nó go raibh na 
dliteanais sin urscaoilte sular tionscnaíodh an t-iarratas ar 
dhícháiliú.45 Le linn bheith ag breithniú an phionóis a 
ghearrfar féadfaidh an Chúirt mar mhalairt ar an dícháiliú 
dearbhú srianta a dhéanamh i gcoinne na stiúrthóirí.46

I rith na bliana 2006, bhain an Oifig ordú dícháilithe amach 
i gcoinne naonúr stiúrthóirí, iad uile go léir ar feadh tréimhse 
chúig bliana maille le srianadh ar feadh cúig bhliana ar bheirt 

stiúrthóirí ar chuideachtaí a bhí bainte den Chlár. Ag 
deireadh na bliana 2006 bhí ocht gcinn de chásanna os 
comhair na hArd-Chúirte lena n-áirítear roinnt imeachtaí a 
bhí ann den chéad uair is a bhain le stiúrthóirí ar an iliomad 
cuideachtaí a bhí bainte den Chlár. Bhí go leor cásanna 
breise fós gan dúnadh ag deireadh na bliana agus tá súil leis 
go dtionscnófar roinnt cásanna eile os comhair na Cúirte i 
2007. Tá mionsonraí in Aguisín 3.3 den Tuarascáil seo 
maidir leis na naoi n-ordú dícháilithe agus leis an dá ordú 
srianta a baineadh amach.

Ní eascraíonn caingean chúirte as gach cás a bhaineann le 
cuideachta arna baint den Chlár a dhéanann an Oifig 
imscrúdú air. I roinnt cásanna bíonn na hiarstiúrthóirí in 
ann a thaispeáint go raibh na dliteanais uile socraithe ag am 
bainte den chlár nó sular cuireadh tús le haon imeachtaí 
Cúirte. Chuige sin teastaíonn ullmhúchán agus cur isteach 
na gcuntas cuí, cuntais a théann na blianta siar go minic, ina 
thaispeántar trádáil na cuideachta sa tréimhse ó cuireadh an 
tsraith dheireanach cuntas chuig an OCC nó ó rinneadh an 
t-ionchorprú i gcásanna nár cuireadh cuntais isteach riamh 
chuig an OCC. Tá sé de cheangal freisin ar na hiarstiurthóirí 
a thaispeáint go bhfuil na creidiúnaithe uile íoctha nó go 
bhfuil réiteach déanta agus is minic go dteastaíonn fíorú ó 
chreidiúnaithe aonair go bhfuil sin déanta. I roinnt cásanna, 
i ndiaidh don OSFC idirghabháil a dhéanamh, ghlan na 
hiarstiúrthóirí na fiacha a bhí amuigh ag chreidiúnaithe le 
himeachtaí dícháilithe a sheachaint.

I roinnt beag cásanna a ndearna an Oifig scrúdú orthu, rinne 
na hiarstiúrthóirí iarracht a gcúrsaí a thabhairt chun 
rialtachta tríd an gcuideachta a bhí bainte de a chur ar ais ar 
Chlár na gCuideachtaí. Mar chuid den nós imeachta sin 
ullmhaítear agus cuirtear isteach chuig an OCC na 
tuairisceáin bhliantúla uile atá fós gan bheith curtha isteach, 
íoctar na táillí a ngearrtar de bharr an chláraithe 
ródheireanaigh agus cuirtear iarratas foirmeálta chuig an 
Ard-Chúirt go mbí an chuideachta curtha ar ais ar Chlár na 
gCuideachtaí

I roinnt mhaith cásanna ba léir gur bhain iarstiúrthóirí úsáid 
as an bpróiseas ainneonach le bheith bainte den chlár mar 
mheicníocht chun struchtúr corparáideacha a scor gan dul i 
muinín meicníochtaí foirmeálta leachtaithe eile nó bheith 
bainte go deonach den Chlár. I roinnt de na cásanna sin 
mhaígh na hiarstiúrthóirí go ndearna siad é sin ar bhonn 
comhairle ghairmiúil a fuair siad. Is mian leis an Stiúrthóir a 
shoiléiriú nár chóir go mbreathnófaí ar bheith bainte den 
chlár go hainneonach mar ghníomh malartach seachas scor 
foirmeálta cuideachta agus daoine a ghabhann an bealach sin 
is dóigh anois go roghnóidh an OSFC iad le haghaidh 
imeachtaí dícháilithe agus dá réir is dóigh go dtarraingeoidh 
siad ordú dícháilithe orthu féin nó an caiteachas a ghabhann 

45 Alt 160(3A) d’Acht na gCuideachtaí 1990.

46 Alt 160(9A) d’Acht na gCuideachtaí 1990.

le hullmhúchán cuntas agus dearbhuithe agus le staid a 
gcúrsaí a chosaint san Ard-Chúirt. Níor chóir go 
mbreathnófaí ar bheith bainte go hainneonach den chlár mar 
mheicníocht atá ar fáil do stiúrthóirí cuideachtaí 
dócmhainneacha chun an iniúchadh a dhéantar ar iompar 
stiúrthóirí cuideachtaí dócmhainneacha faoi leachtú de réir 
próiseas alt 56 a bhfuil cur síos déanta air cheana a 
sheachaint.

Má bhaintear cuideachtaí de Chlár na gCuideachtaí, beidh 
sócmhainní gach cuideachta dílsithe don Aire Airgeadais de 
réir fhorálacha na n-Achtanna Maoine Stáit. Is é an polasaí 
atá ag an Oifig aird na Roinne Airgeadais a tharraingt ar 
chásanna ina raibh sócmhainní suntasacha i seilbh cuideachta 
tráth a bainte den Chlár.

Conclúid
Bhí baint díreach ag 107 n-ordú srianta agus 18 n-ordú 
dícháilithe stiúrthóra le cuideachtaí dócmhainneacha i 2006 
agus is léir ó sin go bhfuil dul chun cinn á dhéanamh i 
gcónaí ag an OSFC i gcomhar le leachtaitheoirí agus leis na 
Cúirteanna maidir le cosc a chur le hiompar mífhreagrach 
agus mídhleathach sa réimse sin ar mhaithe le hordú maith 
sa mhargadh tríd is tríd.

Aidhm � – Seirbhísí den 
Scoth a Sholáthar do 
Chustaiméirí 
Inmheánacha agus 
Seachtracha

Réamhrá
Tugadh tús áite i gcónaí i 2006 d’aidhm an OSFC seirbhísí 
den scoth a sholáthar dá custaiméirí. Ciallaíonn seirbhís 
chustaiméara sa chomhthéacs seo seirbhísí a sholáthar don 
phobal agus d’fhoireann na hOifige lena chinntiú go bhfuil 
an bonneagar is gá ann le feidhmeanna na hOifige a 
fheidhmiú go héifeachtúil agus go héifeachtach. Tá léirithe 
thíos na gnéithe is tábhachtaí dár seirbhísí corparáideacha i 
2006, seirbhísí atá i mbéal forbartha.

Fo-aidhm �.�: Acmhainní OSFC a 
Dhaingniú agus a Bhainistiú
Foireann
Bhí líon foirne an OSFC ábhairín níos lú ná an leibhéal 
iomlán ceadaithe de 37 ar feadh cuid mhaith de 2006 toisc 
go rabhthas mall ag cur baill foirne nua in áit na mball a 
d’imigh. Tá briseadh síos curtha ar fáil in Aguisín 5.1.1 de 
choibhéisí fhoireann lánaimseartha na hOifige de 34.8 ag 
deireadh na bliana.

Ina theannta sin chuathas i dteagmháil i rith na bliana leis an 
Roinn Fiontair, Trádála agus Fostaíochta maidir leis an 
aighneacht le haghaidh acmhainní breise foirne a chuir an 
OSFC isteach i mBealtaine 2005. Mar chuid den teagmháil 
sin cuireadh doiciméad uasdátaithe ar fáil agus seoladh ar 
aghaidh chuig an Roinn é i mí Lúnasa 2006. Ag deireadh na 
bliana bhíothas fós ag fanacht ar chinneadh cinntitheach mar 
gheall ar an aighneacht sin.

Is mian leis an Stiúrthóir an obair thábhachtach a rinne Jim 
Clavin, Mary Farrell, Damien Kelly, Seán Melia, Geraldine 
Noone, Pauline Smith agus Donal Sullivan le linn dóibh 
bheith fostaithe san Oifig a admháil. D’fhág an seachtar an 
Oifig i 2006 chun tabhairt faoi dhúshláin nua.

Acmhainní Airgeadais
Is trí Fhomhírcheann A09 de Vóta 34 (An tAire Fiontair, 
Trádála agus Fostaíochta) a rinneadh costais riaracháin na 
hOifige a mhaoiniú i 2006. Tá achoimre sa tábla a leanas ar 
na suimeanna a cionroinneadh agus a caitheadh i dtaca leis 
na ceannteidil Phá agus Neamhphá. Tá briseadh síos níos 
mine ar fhigiúirí na bliana 2006 in Aguisín 5.1.2.




